
					Gwirwyd y dudalen hon

YR ENGLYN OLAF
(Pen. 72, 425. Most. 131, 457.
N.L.W. Add. MS. 435, 72; 436, 71; 435; 436)






Er ffrydiau gwelïau gloywon yr Iesu,

Er ei ysig ddwyfron,

Er gwaed ei holl archollion,

Na bwy 'n hir yn y boen hon!







—TUDUR ALED,ar ei glaf wely, y diwethaf oll o'i waith.









GWAE'R HEN
(C.M. 3)






Gwae'r gwan da 'i oedran, nad edrych, nichwardd,

Ni cherdda led y rhych;

Gwae ni wŷl[1] yn gynhilwych,

Gwae ni chlyw organ na chlych.







—GUTO 'R GLYN, yr englyn diwethaf cyn ei
farw yn Llanegwestl, ynghylch 1450.









HENAINT
(C.M. 24)






Cau 'r drws, a madws ymwadu â'r byd

Er bod pawb i'm helpu;

Nesnes beunydd yw 'r dydd du,

A'r henaint a ŵyr hynny.



Cymdogion a dynion da i 'mwared

A 'morol am dana',

Nid oes wres a'm cynhesa,

A'r galon yw 'r gloyn iâ.



—HUW LLIFON.








	↑ ni wŷl ni wêl.

